
​​​​​​​​​​​​​​​​​​__________________________

Helge Andre Njåstad  (sign.)

Ordførar

Arkivsaksnr.:
07/01730



MØTEBOKA FRÅ MØTE 04.12.2007

Saksnr :
Utval:
Møtedato.

0001/08
Formannskapet
17.01.2008

Rådmannen si tilråding:

Møteboka frå møte i formannskapet 04.12.2007 vert godkjent slik ho ligg føre.  
Saksdok :

Møteboka frå møte i formannskapet 04.12.2007.  
Bakgrunn:

Møteboka frå møte i formannskapet 04.12.2007 er lagt ut på kommunen si heimeside www.austevoll.kommune.no og følgjer som vedlegg,  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/01732



POLITISK KVARTER

Saksnr :
Utval:
Møtedato.

0002/08
Formannskapet
17.01.2008

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/01733



REFERAT OG MELDINGAR

Saksnr :
Utval:
Møtedato.

0003/08
Formannskapet
17.01.2008

Rådmannen si tilråding:

Vert lagt ved møteboka.  
Saksdok :

1.     Skatt Vest, brev av 19.11.2007, om Den nye skatteetaten.

2.     Finansdepartementet, brev av 21.11.2007 til Herøy kommune, om endring i 

        rederiskattlegginga.

3.     Kommunal- og regionaldepartementet, brev av 22.11.2007, om finansforvaltningen i 

        kommunesektoren.

4.     BDO Noraudit Bergen AS, brev av 23.11.2007, om momskompensasjon Marsteinen 

        Fyr.

5.     Fylkesmannen i Hordaland, brev av 28.11.2007, om skatt på eige og inntekt pr. 31. 

        oktober 2007 for Hordaland-kommunane.

6.     Brev motteke 04.12.2007 frå Stolmen og Selbjørn med underskriftslister, om 

        busstilbodet til og frå Stolmen etter opning av Austevollbrua.

7.       Statens vegvesen, brev av 05.12.2007, om ferjesituasjonen i Austevoll. 

8.     Lotteri- og stiftelsestilsynet, kopi av brev av 05.12.2007 til Stiftinga Marsteinen Fyr, om 

        melding om nyregistrering av stiftelse.

9.     BDO Noraudit Bergen AS, brev av 06.12.2007, om oppretting av feilført renter i 

        rekneskapen for 2006,

10.   Fylkesmannen i Hordaland, brev av 10.12.2007 vedlagt brev av 07.11.2007 frå 

        Stortinget, om næringskomiteen si vitjing i Hordaland 31.10.-01.11.2007.

11.   Hordaland fylkeskommune, brev av 10.12.2007 m/vedlegg, om ferjesambandet mellom  

        Austevoll og Austefjorden i Sund.

12.   Hordaland fylkeskommune, brev av 10.12.2007, om konkurranseutsetjing av 

        riksvegferjesambanda Krokeide-Hufthamar og Husavik-Sandvikvåg.

13.   Kommunalbanken Norge AS, brev av 13.12.2007, om endring av p.t. renta.

14.   Statens vegvesen, brev av 14.12.2007 m/vedlegg, om farleg last på ferjesambandet 

        Hufthamar-Krokeide.

15.   Tide sjø, brev av 17.12.2007, om bompengar på ferjesambanda i november 2007. 

16.   Statens kartverk, brev av 19.12.2007, med melding om namnevedtak i Austevoll 

        kommune.

17.   Kommunalbanken Norge AS, brev av 03.01.2008, om endring av p.t. renta.

18.   Fylkesmannen i Hordaland, brev av 04.01.2008, om lenging av driftskreditt.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
07/01691



MELDING OM SKATTEINNGONGEN FOR NOVEMBER 2007

Saksnr :
Utval:
Møtedato.

0004/08
Formannskapet
17.01.2008

Rådmannen si tilråding:

Vert lagt ved møteboka.  
Saksdok :

Melding om skatteinngongen.  
Bakgrunn:

Det vert med dette meldt frå om at det for november månad 2007 vert fordelt 

kr. 16.927.808,- i skatt til Austevoll kommune, mot kr. 14.788.971,- for november 2006  . Auken er på 2.138.837,-, eller 14,5 %.

Så langt i år er det fordelt kr. 97.645.059,- i skatt til kommunen.  Tilsvarande for 2006 var 

kr. 93.349.983,-.  Auken er på kr. 4.295.076,-, eller 4,6 %. 

I budsjettet for 2006 er det rekna med skatteinntekter på kr. 92.000.000,-.  Det svarer til ein reduksjon på kr. 2.310.805,-, eller 2,5 % i forhold til endeleg skatteinngong for 2006.

Vurdering:

Skatteinntekter 2007 samanlikna med tidlegare år (1.000 kr.):
	Månad/år
	     2003
	      2004
	     2005
	      2006
	     2007

	1.  kvartal
	     28.142                
	     25.787
	     29.558
	     32.952
	     34.147

	2.  kvartal
	     13.637
	     14.787
	     13.850
	     17.522
	     16.913

	3.  kvartal
	     24.088
	     22.636
	     24.055
	     26.480
	     28.338

	Oktober
	       1.874
	       3.522
	          985
	       1.607
	       1.319

	November
	     10.051
	     13.612
	     15.008
	     14.789
	     16.928

	Sum pr. november
	     77.792
	     80.344
	     83.457
	     93.350
	     97.645

	%-endring frå førre år
	     -   2,6
	     +   3,3
	     +   3,9
	     + 11,9
	     +   4,6


November månad var ein svært god ”skattemånad”.  Den høgste november månad nokonsinne.  Så langt i år har kommunen fått inn 106,1 % av dei budsjetterte skatteinntektene.  Så får me vona at trekket i rammetilskotet ikkje vert for stort.  Det veit me ikkje noko om før i byrjinga av februar 2008.    Trekket har samanheng med dei samla skatteinntektene for heile landet, og kor høgt Austevoll kommune sine skatteinntekter ligg i forhold til landsgjennomsnittet.  Desember 2006 gav låge skatteinntekter, berre 960.000 kroner.

SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
08/00032



MELDING OM SKATTEINNGONGEN FOR DESEMBER 2007

Saksnr :
Utval:
Møtedato.

0005/08
Formannskapet
17.01.2008

Rådmannen si tilråding:

Vert lagt ved møteboka.  
Saksdok :

Melding om skatteinngongen.  
Bakgrunn:

Det kan med dette meldast frå om at det for desember månad 2007 vert fordelt kr.4.542.053,- i skatt til Austevoll kommune, mot kr. 960.821,- for desember 2006.  Auken er på 

kr. 3.581.232,-.

Samla skatteinntekter for 2007 vert dermed på kr. 102.187.113,-, mot kr. 94.310.805,- i 2006.  Det er ein auke på kr. 7.876.308,-, eller 8,4 %.

I budsjettet for 2007 var det rekna med skatteinntekter på kr. 92.000.000,-.  Det svarer til ein reduksjon på kr. 2.310.805,-, eller 2,5 % i forhold til endeleg skatteinngong for 2006.

Vurdering:

Skatteinntekter 2007 samanlikna med tidlegare år (1.000 kr.):
	Månad/år
	     2003
	     2004
	     2005
	     2006
	      2007

	1.   kvartal
	     28.142
	     25.787
	     29.558
	     32.952
	     34.147

	2.   kvartal
	     13.637
	     14.787
	     13.850
	     17.522
	     16.913

	3.   kvartal
	     24.088
	     22.636
	     24.055
	     26.480
	     28.338

	Oktober
	       1.874
	       3.522
	          985
	       1.607
	       1.319

	November
	     10.051
	     13.612
	     15.008
	     14.789
	     16.928

	Desember
	       1.906
	  -   1.390
	       2.614
	          961
	       4.542

	Sum heile året
	     79.698
	     78.953
	     86.071
	     94.311
	   102.187

	%-endring frå siste år
	      -   4,4
	      -   0,9
	      +   9,0
	      +   9,6
	    +   8,4


  
Desember vart ein ny god ”skattemånad”.  Dermed har kommunen fått inn over 10,0 mill. kroner meir i skatt enn budsjettert.  Dette vil sjølvsagt gå utover rammetilskotet, der siste avrekning kjem i februar månad, basert på skattetala for heile landet.  Sidan Austevoll ligg godt over landsgjennomsnittet i skatteauke, må det påreknast eit trekk.

SAKSFRAMLEGG.

Sakshandsamar: 
Steinar Hole
Arkiv: 251  

Arkivsaksnr.:
08/00014



MELDING OM KOMMUNEN SINE LÅN OG LÅNEVILKÅR

Saksnr :
Utval:
Møtedato.

0006/08
Formannskapet
17.01.2008

Rådmannen si tilråding:

Austevoll kommunestyre tek rådmannen si melding om kommunen si lånegjeld og lånevilkår til orientering.  
Saksdok :

1.   Økonomi- og finansreglementet  § 2.

2.   Vedtak i kommunestyresak 115/06.  
Bakgrunn:

Etter § 2 i kommunen sitt økonomi- og finansreglement skal rådmannen kvart halvår melda frå til kommunestyret om kommunen sine lån og lånevilkår.  
Vurdering:

31. desember 2007 hadde Austevoll kommune ei lånegjeld på kr. 166.857.638,-, som fordeler seg slik:

Kommunekreditt Norge AS:

Lånegjeld 1. januar 2007

kr.     58.851.260,-

-  avdrag i 2007


”          2.379.972,-
kr.     56.471.288,-

Kommunalbanken Norge AS:

Lånegjeld 1. januar 2007

kr.   114.750.404,-

-  ekstraordinært avdrag 2007

”          4.000.000,-

-  avdrag i 2007


”          4.839.054.-
kr.   105.911.350,-

Kommunekreditt Norge AS:

Lånegjeld 1. januar 2007

kr.       2.000.000,-

-  avdrag i 2007


”                        0,-
kr.       2.000.000,-

Kommunalbanken Norge AS:

Nytt lån oppteke i 2007

kr.       2.500.000,-

-  avdrag i 2007


”               25.000,-
kr.       2.475.000.-
Sum lånegjeld 31. desember 2007



kr.   166.857.638,-
Driftskreditten er ikkje teken med i ovannemnde oversyn.  Etter siste godkjenning frå fylkesmannen er den framleis på inntil 35,0 mill. kroner.

Lånegjelda er såleis redusert med kr. 8.744.026,- i løpet av 2007.

Austevoll kommunestyre fekk i møte 14.12.2006, under sak 115/06, førelagt spørsmålet om fastrente.  Kommunestyret valde då å halda på flytande p.t. rente.  Formannskapet fekk løpande fullmakt til å vurdera rentesituasjonen.  Etter kommunen sitt økonomi- og finansreglement krev binding av renta vedtak i formannskapet.

Kommunen si lånegjeld er difor på flytande rente, med unntak av lånet på 2,0 mill. kroner i Kommunekreditt der renta er bunden fram til sommaren 2008 med 2,75 % p.a.

Renta har auka betydeleg dei siste åra.  Etter siste renteregulering som tok til å gjelde frå nyttår er renta på kommunen sine lån på 6,00 %, med effektiv rente på 6,136 % p.a.

SAKSFRAMLEGG.

Sakshandsamar: 
Steinar Hole
Arkiv: 610  

Arkivsaksnr.:
06/01196



TANGNESET I AUSTEVOLL - ORIENTERINGSSAK

Saksnr :
Utval:
Møtedato.

0110/06
Formannskapet
03.10.2006

0094/06
Kommunestyret
12.10.2006

0007/08
Formannskapet
17.01.2008

Rådmannen si tilråding:

Austevoll formannskap tek saka til orientering.  
Handsaming/vedtak i Formannskapet den 03.10.2006 sak 0110/06

Handsaming:

  
Vedtak:

  Austevoll kommunestyre godkjenner at Bergen og Omland friluftsråd sin eigedom – Tanganeset, vert makebyte mot kommunen sin eigedom gnr. 32 bnr. 0031 i Navågen.  
Handsaming/vedtak i Kommunestyret den 12.10.2006 sak 0094/06

Handsaming:

  
Vedtak:

  

  Austevoll kommunestyre godkjenner at Bergen og Omland friluftsråd sin eigedom – Tanganeset, vert makebyte mot kommunen sin eigedom gnr. 32 bnr. 0031 i Navågen.  
Saksdok :

Diverse brev om Tanganeset..  
Bakgrunn:

Det vert lagt fram diverse brev som omhandler Tanganeset.  Ordførar finn det rett at dette vert lagt fram for formannskap som orienteringssak.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
04/01217



VEDTEKTER FOR UTLIKNING AV EIGEDOMSSKATT I AUSTEVOLL KOMMUNE

Saksnr :
Utval:
Møtedato.

0008/08
Formannskapet
17.01.2008

Rådmannen si tilråding:

1.   Austevoll kommunestyre godkjenner framlegget vil vedtekter for utlikning av 

      eigedomsskatt i Austevoll kommune.  
2.   Rådmannen får fullmakt til å nytta tilstrekkjeleg midlar til gjennomføring av takseringa 

      og om naudsynt gå utover budsjettramma.

Saksdok :

1.   Vedtak i kommunestyret, sak 134/07.

2.   Framlegg til vedtekter for utlikning av eigedomsskatt.  
Bakgrunn:

Austevoll kommunestyre vedtok i møte 20.12.2007, under sak 134/07, at det skulle skrivast ut eigedomsskatt i heile kommunen med verknad frå og med 2008. 

Det vart i pkt. 6 i vedtaket sagt at det skulle utarbeidast vedteker og at desse skulle leggjast fram for kommunestyret for godkjenning.

Som vedlegg følgjer rådmannen sitt framlegg til vedtekter  .  Vedtektene er utarbeidd etter mal tilsendt frå KS sitt Eigedomsskattforum, men tilpassa lokale forhold.

Vurdering:

Det vert tilrådd at Austevoll kommune vedtek vedtekter for det arbeidet som skal føregå med taksering av eigedomar og den vidare gjennomføringa av kommunestyret sitt vedtak.  
I § 1-2 pkt. f) i framlegg til vedtekter heiter det at formannskapet er ugild til å ta del i takseringa.  I kommentarane til eigedomsskattelova heiter at det ikkje vert kravd spesielle kvalifikasjonar for å sitja i takstnemnda eller overtakstnemnda,  Utgongspunktet er at alle som kan motta val til kommunestyret kan veljast til takst- eller overtakstnemnda.  Medlemer av formannskapet bør likevel ikkje veljast då formannskapet har klagerett på takstane, heiter det i kommentarane til eigedomsskattelova.  Det vil verta lagt fram eiga sak om omval til takstnemndene.

I framlegg til vedtekter § 1-1 heiter det at det skal veljast ei sakkyndig takstnemnd og ei sakkyndig overtakstnemnd.  Dette i motsetnad til tidlegare takstnemnd og overtakstnemnd.  Skilnaden på desse to omgrepa er at ei sakkyndig takstnemnd ikkje treng reise på synfaring på dei ymse eigedomane, mens ei takstnemnd skal reise på synfaring.  Den sakkyndige takstnemnda tek stode til dei takstane som dei sakkyndige takstfolka legg fram.  Alt dette vert gjort for å spare tid.  Skal takstnemnda synfare kvar eigedom i kommunen vil det ta lang tid.

I budsjettet for 2008 er det sett av kr. 600.000,- til takseringa.  Rådmannen vil i stor utstrekning nytta lokale krefter til takseringa og av den grunn spara pengar i motsetning til å leiga dyre konsulenter.  Det må likevel påreknast at budsjettramma kan verta overskreden.

SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
08/00035



FORSKRIFT I SAMBAND MED ALMINNELIG TAKSERING I SAMSVAR MED LOV OM EIGEDOMSSKATT

Saksnr :
Utval:
Møtedato.

0009/08
Formannskapet
17.01.2008

Rådmannen si tilråding:

Austevoll kommune godkjenner framlegget til forskrift i samband med alminneleg taksering i samsvar med lov om eigedomsskatt.  
Saksdok :

1.   Vedtak i kommunestyret, sak 134/07,

2.   Framlegg til forskrift i samband med alminneleg taksering.  
Bakgrunn:

Austevoll kommunestyre vedtok i møte 20.12.2007, under sak 134/07, at det skulle skrivast ut eigedomsskatt i heile kommunen med verknad frå og med 2008.

Det vart i pkt. 6 i vedtaket sagt at det skulle utarbeidast vedtekter.  Desse vert lagt fram i eiga sak.  

I tilknyting til desse vedtektene har rådmannen utarbeidd framlegg til forskrift som kan danna rammene for den takseringa av eigedomane som skal føregå i næraste framtid.  
Forskrifta er henta frå ein annan kommune og tilpassa Austevoll.  Den er såleis på bokmål noko rådmannen seier seg lei for, men det har ikkje vore tid å omsetja den til nynorsk.

Vurdering:

  
Forskrifta vert med dette lagt fram for politisk førehaving.

SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
08/00029



VAL TIL SAKKYNDIG TAKSTNEMND OG OVERTAKSTNEMND

Saksnr :
Utval:
Møtedato.

0010/08
Formannskapet
17.01.2008

Rådmannen si tilråding:

Rådmannen legg saka fram utan tilråding.  
Saksdok :

Vedtak i kommunestyresak 111/07.

  
Bakgrunn:

Under val av nemnder m.m. i kommunestyremøte 13.11.2007, sak 111/07, vart desse valde til skattetakstnemnder for eigedomsskatt:

Skattetakstnemnd for eigedomsskatt:

Medlemer:




Personlege varamedlemer:
Edvard Johannes Stangeland, leiar

Christian Halstensen

Jostein Blænes, nestleiar


Renate Møgster Klepsvik

Jane K. Stangeland, medlem


Ove Fagerbakke

Overtakstnemnd for eigedomsskatt:

Medlemer:




Personlege varamedlemer:
Helge Andre Njåstad, leiar


Ingrid Vågen Duesund

Kjetil Østervold, nestleiar


Torfinn Grav

Julie Eide Solbakken



Morten Storebø

Vurdering:

Det vert vist til eiga sak om vedtekter for utliking av eigedomsskatt, der det heiter i § 1-2 pkt. f) at formannskapet er ugild til å ta del i taksten, fordi formannskapet har klagerett.  Det vert og vist til kommentarane til eigedomsskattelova om at medlemer av formannskapet ikkje bør veljast i desse nemndene nettopp på grunn av klageretten.  

Det vert og i same sak vist til skilnaden på sakkyndige takstnemnder og vanlege takstnemnder.

Sidan det i ettertid viser seg at desse to nemndene kan vera valde i strid med eigedomsskattelova, bør det vurderast omval.

SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/01547



SØRHEIMUTVALET - NYTT INNTEKTSSYSTEMET FOR KOMMUNANE

Saksnr :
Utval:
Møtedato.

0011/08
Formannskapet
17.01.2008

Rådmannen si tilråding:

Austevoll kommunestyre er sterkt kristisk til Sørheimsutvalet sitt framlegg om å gjera heile selskapsskatten statleg. Det er eit viktig prinsipp i skattesystemet at delar av verksemder sitt overskott skal bli att lokalt i det samfunn verksemdene er ein del av. Selskapsskatten bidrar til nettopp det. Kommunestyret i Austevoll meiner at ein endå større del av selskapsskatten skal bli att lokalt enn også dagens system.

Austevoll kommune har tidlegare peika på det paradoksale ved at ein kommune som Austevoll som er rik på naturressursar og er landsleiande innanfor både fiskeri, havbruk og offshore ikkje skal ha noko att av dette gjennom inntektsystemet. Kommunestyret ser på dagens inntektsystem som direkte urettferdig der ein skiljer mellom ymse naturresurser. Vasskraftproduksjon og oljeanlegg på land gjev store inntekter til kommunane, medan det Austevoll er rik på nemleg verdiskaping innanfor maritime og marine næringar ikkje gjev kommunen ekstra inntekter.

Austevoll kommunestyre bed Kommunal og regionaldepartementet sjå på dette i samband med vurdering av Sørheimsutvalet sin innstilling og inkomne merknadar.

Saksdok :

1.   Brev av 26.10.2007 frå Kommunal- og regionaldepartementet.

2.   Forslag til forbetring av overførinssystemet for kommunane.

3.   Effekter av Sørheimsutvalget for Hordalandkommunane.  
Bakgrunn:

Ved brev av 26.10.2007 har Kommunal- og regionaldepartementet sendt over for uttale rapport frå Sørheimutvalget   med forslag til forbetring av overføringssystemet for kommunane.  Svarfrist for uttale 28. januar 2008. 

Rapporten ligg føre som uprenta vedlegg.

Som vedlegg følgjer departementet sitt brev og KS i utrekning og oppsummering på effekter av Sørheimutvalget for Hordaland-kommunane.

Vurdering:

Inntektssystemet er på nytt under  vurdering.  Det er ikkje nytt.  Det har tidlegare vore fleire ugreiingar og forslag om endringar, utan at ein er komen framn til eit system som alle kan einast om og som verkar rettferdig.

Austevoll kommune ser på nytt ut til å koma dårleg ut av forslaget til nytt inntektssystem.  Dette først og fremst fordi selskapssaktten på nytt vert lagt inn i inntektssystemet.  
Ordføraren meiner at Austevoll kommune i si uttale må fokusera på selskapsskatten som er foreslått tatt bort. Dersom dette blir vedtatt vil det bety store tap for Austevoll kommune. Det blir og vist til Austevoll kommunestyre sin uttale om betaling for bruk av kystsonen. Austevoll kommune må arbeida aktivt for å få behelde delar av den verdiskapinga som skjer i Austevoll-samfunnet på lik linje med dagens system som favoriserer nokon formar for verdiskaping (kraftproduksjon og store oljeanlegg). Austevoll kommune har god grunn til å føla at det er urettferdi at begrep som rettferdig inntektsystem vert nytta om Sørheimsutvalet som legg opp til vidareføring av ordningar for kommunar som har kraftproduksjon og større oljeanlegg, medan dei foreslår å ta bort inntekter til kommunar som er rik på anna næringsliv.

SAKSFRAMLEGG.

Sakshandsamar: 
Steinar Hole
Arkiv: L80  

Arkivsaksnr.:
07/01629



SØKNAD OM UTBYGGING AV BYGGEFELT I KOMMUNAL REGI

Saksnr :
Utval:
Møtedato.

0012/08
Formannskapet
17.01.2008

Rådmannen si tilråding:

Austevoll kommune visert til det som går fram av rådmannen sitt saksframlegg og kan ikkje stetta søknaden frå Kolbeinsvik tomteselskap om utbygging av byggjefelt i Kolbeinsvik i kommunal regi.  
Saksdok :

1.   Brev av 20.11.2007 frå Kolbeinsvik tomteselskap.

2.   E-post av 22.11.2007 frå Nina Møgster.  
Bakgrunn:

Kolbeinsvik Tomteselskap søkjer i brev av 20.11.2007 om at kommunen står som utbyggjar av byggjefelt i Kolbeinsvik i kommunal regi.  Det er eit byggjefelt i området Stegen/Bømbervik.  Reguleringsplan vart godkjent av kommunestyret i sak 070/07.

Det går og fram av saksdokumenta at bakgrunnen for søknaden er at momskompensasjonen kommunen får skal gå inn som ein del av finansieringa.  Resten av finansieringa vil tomteselskapet stå for.  Feltet vil då verta rimelegare enn om det skulle betalast full moms.  
Vurdering:

Austevoll kommune har ved nokre høve stilt seg positiv til å stå for utbygging av private bustadfelt i kommunal   regi for å sleppa meirverdiavgift.  Det var etter andre regelverk enn som gjeld i dag for momsrefusjon.

Det hadde sjølvagt vore positivt til om kommunen kunne stå som utbyggjar av dette feltet.  Men så langt ein kjenner til er det i deg godkjent og under arbeid ei rekkje private reguleringsplanar for bustadfelt.   Seier kommunen ja til eitt felt, må kommunen nesten seia ja til alle som søkjer utfrå lik behandling.

Dersom kommunen skulle gå inn og subsidiert dette feltet med momskompensasjonen ville det vera ei konkurransevridning i forhold til andre private bustadfelt som ikkje er bygd ut i kommunal regi.  Om dette er lovleg i forhold til regelverk vert det stilt spørsmålteikn ved.

Dersom dette feltet og andre private bustadefelt skulle byggjast ut i kommunal regi måttte kommunen hatt ein administrasjon med teknisk personell til på følgja dette opp.  Det har kommunen for tida ikkje.

Kommunen har heller ikkje like god erfaring med utbygging av private felt i kommunal regi med omsyn til usemje om det økonomiske sluttoppgjerdet.

Utfrå ei samla vurdering kan rådmannen såleis ikkje tilrå søknaden.

SAKSFRAMLEGG.

Sakshandsamar: 
Steinar Hole
Arkiv: U70  

Arkivsaksnr.:
07/01368



TILBOD PÅ TIDE AKSJER

Saksnr :
Utval:
Møtedato.

0013/08
Formannskapet
17.01.2008

Rådmannen si tilråding:

Austevoll kommune tek ikkje mot tilbodet om sal av kommunen sine aksjer i Tida AS.  
Saksdok :

1.   Tilbod 30.11.2007 frå First Securities ASA.

2.   Brev av 17.12.2007 frå Tide AS.

Bakgrunn:

First Securities har på vegne av Det Stavangerske Dampskipsselskap AS (DSD) gått ut til aksjonærane i Tide AS med tilbod om kjøp av samtlege aksjer i Tide AS for kr. 60,- pr. aksje.  
Akseptfrist er 8. februar 2008 kl. 1630.

Det ligg og føre brev av 17.12.2007 frå Tide AS der sal av aksjane vert frårådd.

Vurdering:

Det vert vist til saksdokumenta som ligg ved.

Austevoll kommune har 1980 aksjer i Tida AS.  Ved sal av desse kan kommunene henta inn kr. 118.800,-.  Aksjane har i kommunen sitt rekneskap ein bokført verdi på kr. 3.600,-.

Kommunen har ikkje så mange aksjer at det hentast inn ein stor gevinst ved eventuelt sal.

Rådmannen ser at det ikkje er så stor gevinst ved å selja aksjane og når og styret i Tida går imot, vil ikkje rådmannen tilrå sal. 

SAKSFRAMLEGG.

Sakshandsamar: 
Steinar Hole
Arkiv: 210  

Arkivsaksnr.:
05/01403



REVISJON AV AUSTEVOLL KOMMUNE 

Saksnr :
Utval:
Møtedato.

0014/08
Formannskapet
17.01.2008

Rådmannen si tilråding:

Austevoll kommunestyre tek revisjonsselskapet BDO Noraudit AS sine brev av 23.11.2007 om revisjon av Austevoll kommune til etterretning.  
Saksdok :

1.   Vedtak i formannskapssak 049/05.

2.   2 brev av 23.11.2007 frå BDO Noraudit AS.  
Bakgrunn:

Revisjon av Austevoll kommune var konkurranseutsett våren 2005.  Det resulterte i at Austevoll kommune inngjekk avtale om kommunal revisjon med revisjonsfirmaet BDO Noraudit AS frå 1. juli 2005 og for ein priode på inntil 4 1/2 år.  
I vedlagte brev av 23.11.2007 til Austevoll kommune gjev revisjonsselskapet greie for ein del forhold når det gjeld revisjon av Austevoll kommune.  Det gjeld følgjande punkt:

-   rekneskapsrevisjon – føremål og innhald.

-   revisjonsmeldinga

-   forvaltningsrevisjon

-   kontrollutval

-   leiinga sitt ansvar

-   teieplikt

-   andre tenester og rådgjeving

-   gjennomføring av revisjon og samarbeid

Vurdering:

  
Rådmannen finn det rett å leggja dette fram for kommunestyret, slik at dei folkevalde er orientert om kva revisjon av Austevoll kommune går ut på og kva krav og oppgåver som vert stilt både til revisjonen og kommunen.

For å oppfylla dette er det naudsynt at det vert stilt nok ressursar til rådvelde til kjøp av revisjonstenester og for administrasjonen for å oppfylla krava og forventningane.

SAKSFRAMLEGG.

Sakshandsamar: 
Astrid Norunn Fagerbakke
Arkiv: 030 &00 

Arkivsaksnr.:
08/00042



REGLEMENT AUSTEVOLL KOMMUNESTYRE

Saksnr :
Utval:
Møtedato.

0015/08
Formannskapet
17.01.2008

Rådmannen si tilråding:

Austevoll kommunestyre godkjenner framlegg til reglement for kommunestyret  .  Reglementet m/endringer gjeld og for formannskap og tenesteutval.

Saksdok :

Framlegg til reglement for Austevoll kommunestyre.  
Reglement vedteke av Austevoll kommunestyre 1. februar 1996 (uprenta vedlegg).

Bakgrunn:

Framlegg til Reglement for kommunestyre

Vedteke av Austevoll kommunestyre i møte xx.xx.2008 i sak xx/08. 
Revidering av reglement frå 1996 vedteke i sak 026/08.

1. Førebuing av saker for kommunestyret

Rådmannen syter for at dei sakene som vert lagt fram for kommunestyret er førebudd på ein forsvarleg måte og i samsvar med dei reglar som lov, reglement og andre føresegner gjev.

Formannskapet og Tenesteutvalet gjev til vanleg tilråding til vedtak i alle saker som vert lagt fram for kommunestyret.

Rådmannen syter for at tilrådinga vert sendt ut til kommunestyremedlemane samstundes med innkallinga til kommunestyremøte.

2. Innkalling til møte

Kommunestyret held til vanleg møte etter oppsett halvårsmøteplan utarbeidd av ordføraren, når kommunestyret sjølv vedtek det, når ordføraren finn det naudsynt eller minst 1/3 av medlemane krev det.

Innkallinga skal innehalde opplysning om tid og stad for møte og oversikt over dei sakene som skal førehavast.

Innkallinga med saksdokument vert sendt alle faste medlemar av kommunestyret og varamedlemar etter slik nøkkel basert på storleik av partigruppene:
Grupper med 1-4 medlemar:

1 varamedlem

Grupper med 5-7 medlemar: 

2 varamedlemer

Grupper med 8-9 medlemar:

4 varamedlemer

Innkallinga skal som regel sendast ut 7 dagar før møte. Innkallinga og saksframlegga skal samstundes leggjast på heimesida til Austevoll kommune og sendast medlemar og varamedlemar på e-post.

Alle saksdokument er offentlege med mindre dei av medhald av lov er unnateke offentleg innsyn. I så fall vert desse trykt opp på raudt papir, delt ut i møte og samla inn for makulering så snart saka er ferdig handsama.

3. Forfall. Varamedlemer

Dersom eitt medlem eller varamedlem som er innkalla ikkje kan møta i kommunestyre grunna lovleg forfall, skal vedkomande utan opphald melda frå om dette til Offentleg servicekontor. Offenlteg servicekontor kallar straks inn varamedlem etter reglane i kommunelova.

4. Kven andre enn medlemar i kommunestyre deltek i møtet? Kommunalt tilsette

Rådmannen deltek i møte med talerett, men utan framlegg og røysterett. Andre kan delta når særskilt lov eller forskrift gjev rett til det, med dei rettar og plikter vedkomande lov eller forskrift gjev.

Kommunalt tilsette utover rådmannen kan møta når rådmannen finn det tenleg for at desse skal representere rådmannen i ei sak. Desse kan gje saksopplysningar og utgreiingar, men har elles ikkje høve til å ta del i tingingane.

5. Møteleiar

Ordføraren eller varaordføraren leiar møte. Har begge forfall veljer kommunestyre møteleiar etter reglane i kommunelova.

Møte vert halde for opne dørar med mindre kommunestyre i medhald av kommunelova finn å lukke møte. Kommunestyre sine medlemar pliktar å teie om tingingane og dei vedtak som er gjort.

6. Opning av møtet

Møta i Austevoll kommunestyre vert opna med at ordføraren klubber og kommunestyret syng.

Møteleiar føretek deretter namneopprop og dersom det lovlege minstetalet av medlemar er til stades, seier han frå om at møte er lovleg sett.

Frå dette tidspunkt og fram til møte er slutt kan ikkje nokon av medlemane gå frå salen utan på førehand ha meldt i frå til møteleiaren.

7. Rekkjefølgje av handsaming av sakene

Kommunestyre handsamar sakene i den rekkjefølgje dei sjølv vedtar under godkjenning av sakslista. Tilråding til rekkefølgje er den rekkjefølgja ordføraren har sett opp i innkallinga.

Saker som ikkje er nemnd i innkallinga til kommunestyre, kan ikkje takast opp til avgjerd dersom møteleiar eller 1/3 av forsamlinga set seg imot at saka vert avgjort.

Førespurnadar og interpellasjonar som det er høve etter kommunelova å ta opp vert teke opp til slutt i møtet.

8. Politisk kvarter

På kvart kommunestyremøte er det ei eiga sak som heiter politisk kvarter som opnar opp for at kommunestyremedlemane får høve til å stille spørsmål til ordførar / rådmann. Spørsmåla bør vera skriftlege. Ordføraren avgjer om det vert opna for oppfylgjingsspørsmål / ordskifte etter spørsmål / svar.

Ordføraren får høve til å orientere kommunestyre om aktuelle saker i denne saka innleiingsvis.

9. Ugildskap

Den som etter lov er ugild i ei sak tek ikkje del i førehavinga av vedkomande sak. Eit medlem som har stilt spørsmål om habilitet trer frå når kommunestyret tek stilling til om vedkomande er ugild.

10. Møteleiing

Møteleiar referer saksnummer og tittel på sakene. Møteleiar spør om nokon vil ha ordet i saka. Bed fleire om ordet samstundes avgjer møteleiaren rekkjefølgjen mellom dei.

11. Når medlemane tek del i ordskifte
Innlegg skal som hovudregel haldast frå talarstolen, med mindre møteleiaren gjev fritak og lar representantane helde mindre innlegg / replikkar ståande ved plassen. Talaren skal rette sine ord til møteleiaren, ikkje til forsamlinga.

Han skal halde seg nøye til den sak eller til den del av saka som ordskiftet gjeld, og møteleiaren skal sjå til at det vert gjort.

Det må ikkje seiast noko som krenkjer forsamlinga, nokon av medlemane eller andre. Vidare er det ikkje lov å laga ståk eller uro for å gje uttrykk for missnøye eller samtykkje.

Dersom nokon bryt ordensreglane, skal møteleiaren gje vedkomande ei åtvaring. Rettar vedkomande seg ikkje etter reglementet, kan møteleiaren ta frå vedkomande ordet eller la forsamlinga ved røysting avgjera om vedkomande skal stengjast ute frå resten av møtet.

12. Møteleiaren sin stilling under ordskifte
Møteleiaren skal ikkje bryta av nokon som har ordet med mindre det skjer for å oppretthalde dei reglane som er gjeve i reglementet, eller for å rette opp misstydingar frå talaren si side.

Vil møteleiaren ta del i ordskifte med meir enn korte innlegg frå møteleiarplassen skal han overlate møteleiinga til ein annan og helde innlegg frå talarstolen.

13. Avgrensing og avslutning av ordskifte
Kommunestyre kan med vanleg fleirtal avgrensa eller auka taletida for kvart innlegg. Hovudregelen i kommunestyre er 3 minutt til kvart innlegg utanom budsjettsaka der gruppeleiarane har taletid på 10 minutt.

Finn kommunestyre at ei sak er drøfta ferdig, kan det med vanleg fleirtal vedtakast å avslutta ordskifte om saka.

14. Framlegg

Framlegg kan berre setjast fram av medlemane i kommunestyre eller andre som har særskild rett til det gjennom lov eller forskrift.

Framlegg skal leverast skriftleg til møteleiaren. Enkelte framlegg kan setjast fram munnleg dersom møteleiaren samtykkjer i det.

15. Røysting
Når ordskifte er ferdig, seier møteleiaren at saka vert teken opp til røysting. Røystinga føregår etter reglane i kommunelova.

Frå dette tidspunkt og til saka er avgjort ved røysting, må det ikkje vera meir ordskifte eller setjast fram nye framlegg.

Ved val og tilsetjingar kan blank røystesetel nyttast.

Dersom saka er oppdelt, eller det skal røystast over fleire framlegg, gjer møteleiaren framlegg om rekkjefølgja. Vert det ordskifte om dette, skal møteleiaren sjå til at talarane held seg berre til røystemåten. Røysterekkjefølgja avgjer forsamlinga ved vanleg fleirtal.

16. Prøverøysting

Før endeleg røysting i ei sak kan forsamlinga med vanleg fleirtal vedta prøverøystingar, som ikkje er bindande.

17. Røystemåten

Møteleiaren føreslår måte for røysting. Dersom eit av medlemane krev det skal det gjennomførast kontrarøysting i høve den røystemåten møteleiaren gjennomførte.

18. Førespurnadar

Kommunelova sine reglar om førespurnadar og interpellasjonar gjeld. Desse må vera meldt til ordføraren seinast dagen før møte.

19. Utsendingar

Utsendingar frå samanslutningar eller grupper som vil møte for kommunestyre og uttale seg om ei sak, skal melde frå om dette til ordføraren seinast dagen før møte.

Ordføraren avgjer om utsendingar får høve til å orientere i møtene. Utsendingar får ikkje høve til å ta del i ordskifte, men kan etter oppfordring frå ordføraren svare på spørsmål frå kommunestyremedlemane.

20. Orden i salen og bygningen

Møteleiaren skal syta for orden i salen og elles i bygningen. Han skal såleis sjå til at talarane ikkje vert avbroten eller uroa frå noko hald. Dersom tilhøyrarane ved meiningsytring eller på anna måte urorar tingingane eller oppfører seg på annan måte som er i strid med god orden, kan møteleiaren visa vedkomande tilhøyrar ut.

21. Møtebok.

Kommunestyre skal føre møtebok for møta sine.

I møteboka skal det innførast møtestad, møtetid og fråverande medlemar og møtande varamedlemar. Går nokon frå eller kjem til under forhandlingane skal dette bokførast, slik at det går fram av møteboka kven som har teke del i førehavinga av kvar sak.

Ellers skal det bokførast det som må til for å syna gongen i tingingane, og at vedtaka vert gjort etter rett framgongsmåte. Det skal gå fram av møteboka kven som røyster for og i mot framlegg.

Kommunestyret avgjer om protokolltilførsle skal tillatast.

Når ordføraren har godkjent møteboka vert denne lagt ut offentleg på kommunen sine heimesider samt sendt medlemane og varamedlemame på e-post.
Rådmannen skal syta for å klargjere melding om vedtak til berørte partar i saker. 

Oppmoding om førehaving av avgjort sak

Ordføraren kan avslå oppmoding om å ta opp til ny førehaving sak som lovleg er avgjort av kommunestyre, når oppmodinga kjem inn før det er gått 3 månadar frå den dagen kommunestyre gjorde endeleg vedtak i saka. Dette gjeld ikkje oppmoding frå departementet eller fylkesmannen og saker som vert klaga inn for departementet.

22. Avslutning av møte
Møter i Austevoll kommunestyre vert avslutta med ein song. 

Reglement for Formannskap og Tenesteutval

Som kommunestyret sine reglar med følgjande endringar:

· Innlegg kan haldast frå salen

· Politisk kvarter er bare sak i Formannskapet

· Sakspapir vert sendt til like mange varamedlemar som grupperinga har faste medlemar i utvalet. 
Vurdering:

  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 223  

Arkivsaksnr.:
07/01657



SØKNAD OM MIDLAR TIL REISELIVSLAGET 

Saksnr :
Utval:
Møtedato.

0016/08
Formannskapet
17.01.2008

Rådmannen si tilråding:

· Formannskapet viser til søknaden og til rådmannen sin utgreiing/innstilling og løyver eit tilskot på kr. 30.000,- som tilskot til Austevoll reiselivslag  til marknadsføring av Austevoll som reisemål, ved å delta på messer m.m.

· Delvis utbetaling kan ein få ved skriftleg anmodning om forskot på inntil 75% av innvilga sum. Full utbetaling føreset at tiltaket er fullført og at investeringar og vilkår er oppfylte.

· Løyvingar frå næringsfondet står ved lag i to år frå melding om løyve er gjeve. Unytta løyvingar vert dregen inn og går inn i fondet.

  
Saksdok :

Søknad frå reiselivslaget dat. 26.11.2007.  
Bakgrunn:

Marknadsfering av Austevoll

Austevoll reiselivslag jobbar kontinuerlig med & marknadsfera Austevoll som eit attraktivt
reisemal. Det siste dret er dette gjort mellom anna ved oppdaterte brosjyrer pa fleire sprak,
oppdatert heimeside ( www.visitaustevoll.no ) , trykk av austevollkalenderen 2007 og
deltaking pa dei drlege reiselivsmessene i Bergen og Haugesund. Austevoll reiselivslag vann
ségar prisen for “beste stand” ved reiselivsmessa i Haugesund (07) og fekk heiderleg omtale i
Bergens Tidende ved reiselivsmessa i Bergen.

T &r vil austevollkalenderen bli erstatta med Austevollsguiden- eit informasjonshefte om
reiseliv, kultur og neringsliv i Austevoll. Denne vil verta omdelt p4 messene.

Med gode resultat fré tidlegare messer og med stand som representerer heile Austevoll som
reisemdl, tillet me oss & sgkja Austevoll kommune om midlar til & dekke delar av utgiftene
ved messedeltaking. Sjelv om akterane i reiselivslaget har delteke aktivt bade ekonomisk og
med arbeidsinnsats, har dei kommunale tilskota vore heilt naudsynte for deltakinga.

Det vert med dette sokt om kr 80.000,-

Me vonar at Austevoll kommune og i ar ser verdien av & profilere kommunen som reisemal pa
denne méten.

(Vedlagt fylgjer kostnadsoverslag for “Reiseklar 2008 i Bergen, og “Liv og Reiselyst i
Haugesund.”)

Storebg 26.11.2007

Med venleg helsing
Austevoll Reiselivslag

Asta Johannessen (sign)
Styreformann

Kostnadsoverslag messe i Bergen

Stand leige kr 27 000
Felles annonsiering ARL kr 5000
Forsikring av lant dekoreringsmateriell kr 1500
Forarbeid sekretaer kr 3000
Telefon/porto kr 1500
Reisekostnader kr 6 000
Musikalsk underhaldning kr 4000
Driftsmateriell stand kr 4 500
Servering standpersonalet kr 2 500
Eigeninnsats far/under/etter messa kr 23 500
Totale kostnader 78 500

Totale kostnader Bergen og Haugesund 145 500




  
Vurdering:

  
Det er i budsjettet for 2008 sett av kr. 100.000,- til Næringsfondet

Reiselivslaget har årleg fått eit tilskot på mellom 20 og 40.000 kr., i 2007 fekk dei eit tilskot på kr. 60.000,-.  Dei har marknadsført kommunen på ein positiv måte, ved deltaking på messer både i Bergen og Haugesund og mykje meir.  I 2007 fekk dei og prisen for ”beste stand” på reiselivsmessa i Haugesund.  

Det er tilrådd kr. 20.000,- i tilskot frå Næringsfondet til Fiskerimessa i 2008, og dersom søknaden frå reiselivslaget på kr. 80.000,- skal imøtekomast, vil Næringsfondet vera oppbrukt allereie i januar mnd.  

Rådmannen rår til at det vert gjeve eit tilskot på kr. 30.000,- til Reiselivslaget.  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 223  

Arkivsaksnr.:
08/00041



DELTAKING PÅ FISKERIMESSA 2008

Saksnr :
Utval:
Møtedato.

0017/08
Formannskapet
17.01.2008

Rådmannen si tilråding:

Austevoll kommune løyver kr. 20.000,- til deltaking på fellesstand på Fiskerimessa 2008.

Kr. 20.000,- vert løyvd frå Næringsfondet.  
Saksdok :

  
Bakgrunn:

Austevoll kommune ønskjer å delta i fellesstand på Fiskerimessa i 2008.  Kostnaden for dette er ca. kr. 7.500,- pluss utgifter til reise og opphald for deltakarane.  Fiskerimessa er ein viktig møteplass for kommune og næringsliv og det bør difor setjast av midlar frå næringsfondet til føremålet.  
Vurdering:

Det er i budsjettet for 2008 sett av kr. 100.000,- til næringsfondet.  Nokre av desse midlane har tidlegare vore nytta som tilskot til messer og liknande.  

Rådmannen rår til at det vert sett av kr. 20.000,- til deltaking på fiskerimessa i 2008.  
  
SAKSFRAMLEGG.

Sakshandsamar: 
Astrid Norunn Fagerbakke
Arkiv: U43  

Arkivsaksnr.:
04/01218



VESTSTAR AS - SØKNAD OM UTVIDING AV AREAL PÅ LOKALITET GJENGO

Saksnr :
Utval:
Møtedato.

0018/08
Formannskapet
17.01.2008

Rådmannen si tilråding:

Austevoll kommune har vurdert søknad frå Veststar AS, H/FE 002, H/FE 003 og H/ØN 003, om løyve til utviding av areal på lokalitet Gjengo med to ekstra ringer på 157 meter, slik at det samla vert 6 ringer på lokaliteten.  
Austevoll kommune kan ikkje sjå at den omsøkte utvidinga vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlegget er lokalisert til eit AK-område (akvakulturområde i sjø) og såleis i samsvar med kommunen sin kommuneplan.

Austevoll kommune tilrår at søknaden frå Veststar AS vert imøtekomen.

Saksdok :

1.   Brev av 22.10.2007 frå Fiskeridirketoratet Region Vest vedlagt søknad frå Veststar AS.  
Bakgrunn:

Frå Fiskeridirektoratet, Region Vest, har Austevoll kommune fått tilsendt søknad frå Veststar AS, H/FE 002, H/FE 003 og H/ØN 003, om løyve til utviding av areal på lokalitet Gjengo med to ekstra ringer på 157 meter, slik at det samla vert 6 ringer på lokaliteten.  
Lokaliteten går fram av vedlagte kartkopi.  

Vurdering:

Kommunen skal gje uttale etter § 5 nr. i lov om oppdrett av fisk og skalldyr, det det m.a. heiter:


Tillatelse skal ikke gis dersom anlegget

(3) har en klart uheldig plassering i forhold til omkringliggende miljø eller lovleg ferdsel eller annen utnytting av området.  
Søknaden har lege ute til offentleg ettersyn på Offentleg Servicekontor på Kommune huset i 4 veker.  Utlegginga har vore kunngjort på vanleg måte.

Det er ikkje komen inn merknader i samband med utlegginga.  Det er heller ikkje komen inn merknader frå kommunen så langt det gjeld miljø eller friluftsliv.

Som det går fram av søknaden gjeld det søknad om 2 nye rammer/ringer innanfor godkjent biomasse, som er plassert i eit AK-område (akvakulturområde i sjø) etter kommuneplanen.  

Plasseringa er såleis i samsvar med kommunen sine planar.

Lokaliteten ligg og innanfor Forsvaret sitt skytefelt/øvingsområde.  Søknaden er sendt Forsvarsbygg til uttale.  Evt. merknader vil bli lagt fram i møte.

Hovudårsaka til driftsendringa er forsøk på å betra helsetilstanden for oppdrettslaks i sjø.

Til slutt vil rådmannen gjera merksam på at ei positiv tilråding frå Austevoll kommune si side, ikkje fritek søkjar frå å søkja om løyve eller godkjenningar etter anna lovverk, t.d. eventuelt byggjeløyve etter plan- og bygningslov.

  
SAKSFRAMLEGG.

Sakshandsamar: 
Astrid Norunn Fagerbakke
Arkiv: U43  

Arkivsaksnr.:
05/00429



VESTSTAR AS - SØKNAD OM UTVIDING AV AREAL PÅ LOKALITET FLATØYFLU

Saksnr :
Utval:
Møtedato.

0019/08
Formannskapet
17.01.2008

Rådmannen si tilråding:

Austevoll kommune har vurdert søknad frå Veststar AS, H/av 003, H/av 004, H/av 008 og H7av 009, om løyve til utviding av areal på lokalitet Flatøyflu med to ekstra ringer på 157 meter, slik at det samla vert 6 ringer på lokaliteten.  
Austevoll kommune kan ikkje sjå at den omsøkte utvidinga vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlegget er lokalisert til eit FB-område (fleirbruksområde) i kommuneplanen.

Austevoll kommune tilrår at søknaden frå Veststar AS vert imøtekomen.

Saksdok :

1.   Brev av 11.10.2007 frå Fiskeridirketoratet Region Vest vedlagt søknad frå Veststar AS.  
Bakgrunn:

Frå Fiskeridirektoratet, Region Vest, har Austevoll kommune fått tilsendt søknad frå Veststar AS, H/av 003, H/av 004, H/av 008 og H7av 009, om løyve til utviding av areal på lokalitet Flatøyflu med to ekstra ringer på 157 meter, slik at det samla vert 6 ringer på lokaliteten.  
Lokaliteten går fram av vedlagte kartkopi.  

Vurdering:

Kommunen skal gje uttale etter § 5 nr. i lov om oppdrett av fisk og skalldyr, det det m.a. heiter:


Tillatelse skal ikke gis dersom anlegget

(3) har en klart uheldig plassering i forhold til omkringliggende miljø eller lovleg ferdsel eller annen utnytting av området.  
Søknaden har lege ute til offentleg ettersyn på Offentleg Servicekontor på Kommune huset i 4 veker.  Utlegginga har vore kunngjort på vanleg måte.

Det er ikkje komen inn merknader i samband med utlegginga.  Det er heller ikkje komen inn merknader frå kommunen så langt det gjeld miljø eller friluftsliv.

Som det går fram av søknaden gjeld det søknad om 2 nye ringer innanfor godkjent biomasse, som er plassert i eit FB-område (fleirbruksområde) etter kommuneplanen.  

Lokaliteten ligg og innanfor Forsvaret sitt skytefelt/øvingsområde.  Søknaden er sendt Forsvarsbygg til uttale.  Evt. merknader vil bli lagt fram i møte.

Hovudårsaka til driftsendringa er forsøk på å betra helsetilstanden for oppdrettslaks i sjø.

Til slutt vil rådmannen gjera merksam på at ei positiv tilråding frå Austevoll kommune si side, ikkje fritek søkjar frå å søkja om løyve eller godkjenningar etter anna lovverk, t.d. eventuelt byggjeløyve etter plan- og bygningslov.

  
  

  
SAKSFRAMLEGG.

Sakshandsamar: 
Astrid Norunn Fagerbakke
Arkiv: U43  

Arkivsaksnr.:
06/00586



KOBBEVIK OG FURUHOLMEN OPPDRETT AS - SØKNAD OM UTVIDING AV BIOMASSE PÅ LOKALITET BRATTAVIKA

Saksnr :
Utval:
Møtedato.

0020/08
Formannskapet
17.01.2008

Rådmannen si tilråding:

Austevoll kommune har vurdert søknad frå Kobbevik og Furuholmen oppdrett AS, H/av 18 og H/av 22 m.fl, om utviding av biomasse frå 2340 til 3120 tonn MTB på lokalitet Brattavika.    
Austevoll kommune kan ikkje sjå at den omsøkte utvidinga vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlegget er lokalisert til eit AK-område (akvakulturområde i sjø) og såleis i samsvar med kommunen sin kommuneplan.

Austevoll kommune tilrår at søknaden frå Kobbevik og Furuholmen oppdrett AS vert imøtekomen.

Saksdok :

1.   Brev av 14.11.2007 frå Fiskeridirketoratet Region Vest vedlagt søknad frå Kobbevik og 

      Furuholmen oppdrett AS

Bakgrunn:

Frå Fiskeridirektoratet, Region Vest, har Austevoll kommune fått tilsendt søknad frå Kobbevik og Furuholmen oppdrett AS, H/av 18 og H/av 22 m.fl, om utviding av biomasse frå 2340 til 3120 tonn MTB på lokalitet Brattavika.  Søknaden medfører ingen fysiske endringer av anlegget.  
Lokaliteten går fram av vedlagte kartkopi.  

Vurdering:

Kommunen skal gje uttale etter § 5 nr. i lov om oppdrett av fisk og skalldyr, det det m.a. heiter:


Tillatelse skal ikke gis dersom anlegget

(3) har en klart uheldig plassering i forhold til omkringliggende miljø eller lovleg ferdsel eller annen utnytting av området.  
Søknaden har lege ute til offentleg ettersyn på Offentleg Servicekontor på Kommune huset i 4 veker.  Utlegginga har vore kunngjort på vanleg måte.

Det er ikkje komen inn merknader i samband med utlegginga.  Det er heller ikkje komen inn merknader frå kommunen så langt det gjeld miljø eller friluftsliv.

Som det går fram av søknaden gjeld det søknad om utviding av biomasse frå 2340 til 3120 tonn MTB på lokalitet Brattavika, som er plassert i eit AK-område (akvakulturområde i sjø) etter kommuneplanen, og vil heller ikkje føra til fysiske endringer av anlegget.  Plasseringa er såleis i samsvar med kommunen sine planar.

Lokaliteten berører Forsvaret sitt skytefelt/øvingsområde.  Søknaden er sendt Forsvarsbygg til uttale.  Evt. merknader vil bli lagt fram i møte.

Til slutt vil rådmannen gjera merksam på at ei positiv tilråding frå Austevoll kommune si side, ikkje fritek søkjar frå å søkja om løyve eller godkjenningar etter anna lovverk, t.d. eventuelt byggjeløyve etter plan- og bygningslov.

  
